
Ա Մ Փ Ո Փ Ա Թ Ե Ր Թ

««Կառավարության կառուցվածքի և գործունեության մասին» Հայաստանի Հանրապետության օրենքում 
լրացում կատարելու մասին» օրենքի նախագծի

	1. Հայաստանի Հանրապետության ֆինանսների նախարարություն
	24.05.2022թ.

	
	N 01/11-1/9375-2022

	««Կառավարության կառուցվածքի և գործունեության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերաբերյալ դիտողություններ և առաջարկություններ չկան:
	
 

	2. Հայաստանի Հանրապետության վարչապետի աշխատակազմի 
քաղաքացիական ծառայության գրասենյակ
	17.05.2022թ. 

	
	N 42/43.1/15470-2022

	Ի պատասխան Ձեր 2022 թվականի մայիսի 12-ի թիվ  20461-2022 գրության՝ հայտնում եմ, որ «Կառավարության կառուցվածքի և գործունեության մասին» Հայաստանի Հանրապետության օրենքում փոփոխություն կատարելու մաuին» օրենքի նախագծով նախատեսված փոփոխությունը խմբագրման կարիք ունի, քանի որ գործող օրենքի հավելվածի 3-րդ կետով նախատեսված «Արդարադատության նախարարությունը մշակում և իրականացնում է (․․․)» ձևակերպման պայմաններում առաջանում է բառերի կրկնություն: 

	Ընդունվել է
Նախագծով առաջարկվող կարգավորումները փոփոխվել են:

	3. Հայաստանի Հանրապետության վարչապետի աշխատակազմի
իրավաբանական վարչություն
	16.06.2022թ.

	
	N 02/10.20/19393-2022

	Նախագծով առաջարկվում է «Կառավարության կառուցվածքի և գործունեության մասին» օրենքի հավելվածում ՀՀ արդարադատության նախարարությանը վերապահված գործունեության հիմնական ոլորտներում կատարել լրացում՝ վերջինիս վերապահելով հակակոռուպցիոն քաղաքականության մոնիթորինգի և գնահատման գործառույթներ: Գտնում ենք, որ առաջարկվող դրույթն իրավակարգավորող նշանակություն չունի, քանի որ հակակոռուպցիոն ոլորտի քաղաքականության իրականացումը ներառում է նաև այդ գործունեության մոնիթորինգի և գնահատման հետ կապված իրավասությունները: Հակառակ մեկնաբանության պարագայում «Կառավարության կառուցվածքի և գործունեության մասին» օրենքի հավելվածում նախարարություններին վերապահված գործունեության հիմնական ոլորտների քաղաքականությանը վերաբերող դրույթներում պետք է նախատեսվեն նաև մոնիթորինգի հետ կապված գործառույթներ:  
	Ընդունվել է
Նախագծով հստակեցվել է, որ քաղաքականության իրականացումը ներառում է նաև քաղաքականության իրականացման մոնիտորինգն ու գնահատումը: Այսպես, Օրենքի 2-րդ հոդվածի 3-րդ մասում կատարվել է լրացում, որի համաձայն հավելվածով նախատեսված գործունեության ոլորտներում Կառավարության քաղաքականության իրականացումը ենթադրում է նաև նախարարությունների կողմից համապատասխան ոլորտում կառավարության քաղաքականության իրականացման մոնիտորինգ և գնահատում:


	4. Հայաստանի Հանրապետության վարչապետի աշխատակազմի 
պետաիրավական վարչություն
	16.06.2022թ. 

	
	N 02/10.20/19393-2022

	Արդարադատության նախարարության իրավասությունների մասով նախագծով առաջարկվող լրացումն առ այն, որ վերջինս իրականացնելու է հակակոռուպցիոն քաղաքականության, հակակոռուպցիոն քաղաքականության մոնիթորինգի և գնահատման, ... ոլորտներում Կառավարության քաղաքականությունը, բովանդակային առումով անհասկանալի է: Մասնավորապես, պարզ չէ, թե ինչ է իրենից ենթադրելու  «...քաղաքականության ոլորտում ... քաղաքականության իրականացումը» կամ                                          «... քաղաքականության մոնիթորինգի և գնահատման քաղաքականությունը»:
Մյուս կողմից, նախագծին կից ներկայացված հիմնավորմամբ առաջարկվող «հավելյալ լիազորության» անհրաժեշտության հիմնավորումը, մասնավորապես,  փոխկապակցվում է նախարարությունում համապատասխան ստորաբաժանման առկայությամբ և նախարարության կանոնադրությամբ վերջինիս մասով ամրագրված գործառույթների շրջանակով, ինչի կապակցությամբ հարկ ենք գտնում նշել, որ օրենքի փոփոխությունը չի կարող պայմանավորվել ինքնին որևէ ստորաբաժանման գոյությամբ կամ ենթաօրենսդրական ակտի կարգավորմամբ: 
Ընդ որում, առանձնակի ուշադրության է արժանի այն հանգամանքը, որ «Կառավարության կառուցվածքի և գործունեության մասին» ՀՀ օրենքի վերաբերելի դրույթները, ըստ էության, սահմանում են ոչ թե առանձին նախարարությունների ունեցած կոնկրետ լիազորությունները, այլ, հաշվի առնելով սահմանադրական նորմն առ այն, որ Կառավարությունն է իր ծրագրի հիման վրա մշակում և իրականացնում պետության ներքին և արտաքին քաղաքականությունը, բացահայտում են տվյալ նախարարության պատասխանատվության ներքո ընկնող քաղաքականության ոլորտները, ինչին էլ համապատասխան առանձին օրենքներով միայն նոր կոնկրետացվում են հստակ լիազորությունները: 
Ինչ վերաբերում է Հայաստանի Հանրապետության կառավարության 2019 թվականի հոկտեմբերի 3-ի «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» թիվ 1332-Ն որոշման համաձայն՝ ռազմավարության և միջոցառումների ծրագրի ընթացքի մշտադիտարկման և գնահատման գործառույթներն Արդարադատության նախարարությանը վերապահված լինելուն, ապա, հաշվի առնելով, որ հակակոռուպցիոն քաղաքականության իրականացման պատասխանատվությունը գործող օրինադրույթներով Արդարադատության նախարարությանն է տրված, որպես դրա տրամաբանական արտացոլում, Կառավարությունը նշված որոշմամբ պարզապես «հանձնարարել է» իրականացնել վերևում թվարկված գործառույթները, այլ ոչ թե՝ հավելյալ լիազորություն սահմանել: Կառավարությունն իր որևէ կոնկրետ որոշմամբ կարող է այս կամ այն ռազմավարական փաստաթղթով ամրագրված պահանջների իրականացման մշտադիտարկման կամ գնահատման գործառույթները վերապահել պետական կառավարման համակարգի ոլորտային որևէ մարմնի՝ միաժամանակ, որևէ կաշկանդվածություն չունենալով անհրաժեշտության բացակայության դեպքում ընդհանրապես չնախատեսելու այդ տեսակ կառուցակարգ: Հետևաբար, քննարկվող որոշմամբ տրված լուծումներն ամբողջությամբ տեղավորվում են գործող օրենսդրական կարգավորումների շրջանակներում: 
Բացի այդ, հաշվի առնելով, որ նախագծի հիմնավորման մեջ առավելապես ռազմավարության և միջոցառումների ծրագրի ընթացքի մշտադիտարկմանը և գնահատմանն են տրվում առաջարկվող լրացման անհրաժեշտության վերաբերյալ հղումները՝ հարկ ենք գտնում նշել, որ ռազմավարության ընթացքի նկատմամբ մշտադիտարկումը չի կարող նույնանալ հակակոռուպցիոն քաղաքականության մոնիթորինգի հետ. այն ընդամենը որևէ ռազամավարական փաստաթղթում տեղ գտած միջոցառումների պատշաճ կատարմանը հետևելն է:
	Ընդունվել է
Նախագծում կատարվել են փոփոխություններ:









Ընդունվել է
Նախագծով առաջարկվող կարգավորումները փոփոխվել են, իսկ նախագծի ընդունման անհրաժեշտությունը հիմնավորվել է հետևյալ նպատակով, այն է՝ հստակեցնել, որ գործունեության համապատասխան ոլորտներում կառավարության քաղաքականությունը իրականացնելու իրավասությունը ներառում է նաև քաղաքականության իրականացման մոնիտորինգի և գնահատման իրավասությունները:



Ընդունվել է 
Նախագծով առաջարկվող կարգավորումները փոփոխվել են. Օրենքի 2-րդ հոդվածի 3-րդ մասում կատարվել է լրացում, որի համաձայն հավելվածով նախատեսված գործունեության ոլորտներում Կառավարության քաղաքականության իրականացումը ենթադրում է նաև նախարարությունների կողմից համապատասխան ոլորտում կառավարության քաղաքականության իրականացման մոնիտորինգ և գնահատում:

